
Perkeso dakwa 1,802 majikan pada tahun lalu

PERMATANG PAUH 18 Sept. - Ku-
rangnya kefahaman mengenai Akta
Keselamatan Sosial Pekerja 1969 di-
dapati menjadi faktor utama banyak
majikan masih gagal membuat ca-
ruman serta mendaftarkan pekerja
mereka dengan Pertubuhan Kesela-
matan Sosial (Perkeso).

Selain itu, sikap majikan yang me-
ngambil mudah kewajipan mereka
mendaftarkan pekerja dengan Per-
keso juga sering menimbulkan ma-

salah apabila berlaku kemalangan
atau kematian.

Timbalan Ketua Eksekutif (Ope-
rasi) Perkeso, Datuk Dr. Mohammed
Azman Aziz Mohammed berkata, per-
kara itu jelas apabila terdapat 1,802
majikan telah didakwa atas pelbagai
kesalahan di bawah akta tersebut ta-
hun lalu.

Menurutnya, jumlah itu meningkat
lebih lima peratus berbanding tahun
2011 dengan 1,545 majikan didakwa di

mahkamah kerana gagal mencarum,
faedah caruman lewat bayar, lewat
mendaftar perusahaan dan banyak lagi.
“Melalui Ops Kesan yang dijalan-
kan sejak 1 September lalu, didapati
banyak kes majikan gagal membuat
caruman kepada pekerja mereka ber-
punca daripada kurangnya kefaha-
man mengenai akta sedia ada.
“Selain itu mereka masih ambil
mudah mengenai kewajipan mem-
buat caruman biarpun terpaksa ber-

hadapan hukuman denda RM10,000
atau dua tahun penjara atau ke-
dua-duanya mengikut Seksyen 5 akta
itu,” katanya kepada pemberita di
sini hari ini.

Beliau ditemui selepas pelancaran
Ops Kesan peringkat negeri Pulau Pi-
nang yang turut dihadiri Pengarah
Perkeso Pulau Pinang, Zainol Abu,

Mohammed Azman menambah di
Pulau Pinang sahaja, sebanyak 24.4
peratus daripada 401 syarikat dikesan

tidak mendaftar dengan Perkeso hasil
pemeriksaan sejak awal bulan ini.

“Seramai 98 majikan dikesan gagal
mendaftar serta tidak membuat ca-
ruman ke atas pekerja mereka da-
ripada 401 syarikat yang dilawati di
seluruh negeri.

“Daripada jumlah itu, 66 majikan
telah dikenakan kompaun manakala
32 lagi telah dipanggil untuk hadir ke
pejabat Perkeso sebagai mematuhi
arahan pematuhan,” ujarnya.



